
天門行

作者：王逢　元朝

本作品收錄於《列朝詩集/甲前04》

天門高高俯四極，寸田尺地登版籍。

澤梁無禁漁者多，瀚海干戈恣充斥。

去年官餉私敓攘，今年私醝官價償。

屠燒縣邑誠細事，大將不死鯨鯢鄉。

烹羊椎牛醉以酒，腰纏白帶紅帕首。

定盟歃血許自新，禦寇征蠻復何有。

國家承平歲月久，念汝紛紛迫糊口。

羽林堅銳莫汝攖，慎勿輕誇好身手。

春風柳黃開陣雲，號令始見真將軍。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

